
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին, <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքի 33-րդ հոդվածի 1-ին մասին, ինչպես նաև Հայաստանի Հանրապետության կառավարության 2016 թվականի ապրիլի 21-ի N 410-Ն որոշմամբ հաստատված կարգի 3-րդ և 16-րդ կետերին համապատասխան` Հայաստանի Հանրապետության կառավարությունը որոշում է.

Զինվորական ծառայության պարտականությունները կատարելիս հրազենային վնասվածք ստացած Մհեր Արմենի Պետրոսյանի բուժումը Գերմանիայի Դաշնային Հանրապետությունում իրականացնելու նպատակով Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ նպաստներ բյուջեից>> հոդվածով) Հայաստանի Հանրապետության պաշտպանության նախարարությանը 2017 թվականի առաջին կիսամյակում հատկացնել 8,323.4 հազար դրամ:

ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության պաշտպանության նախարարությանը գումար 

հատկացնելու մասին>> ՀՀ կառավարության որոշման նախագծի ընդունման
Որոշման նախագծի ներկայացումը պայմանավորված է այն հանգամանքով, որ <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքի 33-րդ հոդվածի 1-ին մասի և Հայաստանի Հանրապետության կառավարության 2016 թվականի ապրիլի 21-ի N 410-Ն որոշմամբ հաստատված կարգի պահանջների համաձայն ՀՀ առողջապահության նախարարի 2016թ. մայիսի 10-ի թիվ 18-Ն հրամանով ստեղծված մասնագիտական հանձնաժողովի կողմից 09.08.2016թ. դրական եզրակացություն է տրվել զինվորական ծառայության պարտականությունները կատարելիս հրազենային վնասվածք ստացած Մհեր Արմենի Պետրոսյանի բուժումը Գերմանիայի Դաշնային Հանրապետությունում իրականացնելու վերաբերյալ, որի հիման վրա ՀՀ կառավարության 24.11.2016թ. N 1194-Ա որոշմամբ հատկացվել է 26,083.6 հազ. դրամ` որը ներառել է գերմանական բուժհաստատության կողմից տրված բուժման համար անհրաժեշտ ծախսերի, ուղեկցող անձի կեցության և ճանապարհածախսի հաշվարկը: Նշված գումարից դեռևս չի ծախսվել 3.637,2 հազ. դրամը, քանի որ բուժման վերջնական ընթացքն ապահովելու համար միկրոպլաստիկ վիրահատությունների և տեղադրումների հետ կապված գերմանական բուժհաստատության կողմից ներկայացվել է լրացուցիչ 19 հազ. եվրո չափով ծախսի հաշվարկ, որի հիման վրա (հաշվի առնելով նաև չծախսված մնացորդը) և, հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 3-րդ ու 16-րդ կետերի պահանջները` առաջարկվում է ՀՀ կառավարության պահուստային ֆոնդից ՀՀ պաշտպանության նախարարությանը հատկացնել 8,323.4 հազ. դրամ, որը ՀՀ պաշտպանության նախարարության կողմից պետք է փոխանցվի Մ. Պետրոսյանին ուղեկցող անձի (ծնողի) բանկային հաշվեհամարին` Գերմանիայի Դաշնային Հանրապետությունում Մ. Պետրոսյանի բուժումն ավարտելու համար:
ՏԵՂԵԿԱՆՔ
<<Հայաստանի Հանրապետության պաշտպանության նախարարությանը գումար 

հատկացնելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաստանի Հանրապետության պաշտպանության նախարարությանը գումար 

հատկացնելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի համաձայն ՀՀ կառավարության պահուստային ֆոնդից 2017 թվականին ՀՀ պաշտպանության նախարարությանն է հատկացվում 8,323.4 հազ. դրամ:

